
KIRISH

EKOLOGIK QONUNCHILIKNI TAKOMILLASHTIRISH VA 
“YASHIL” TARAQQIYOT BORASIDAGI PARLAMENT NAZORATI

Xamzayev Abdushukur Xudoykulovich
O‘zbekiston Respublikasi Oliy Majlisi Qonunchilik palatasidagi 
O‘zbekiston ekologik partiyasi fraksiyasining rahbari 

Hurmatli konferensiya ishtirokchilari!

Xonimlar va janoblar!
Jahonda kechayotgan iqlim o‘zgarishi, biologik xilma-xillikning qisqarishi, suv resurslari tanqisligi, yerlarning 

degradatsiyasi va atrof-muhit ifloslanishi kabi ekologik tahdidlar barcha davlatlar oldida umumiy vazifalarni qo‘ymoqda. 
Bu esa ekologik xavfsizlikni ta’minlash, tabiiy resurslardan oqilona foydalanish hamda barqaror rivojlanishning huquqiy 
asoslarini mustahkamlashni davlat siyosatining ustuvor yo‘nalishlaridan biri sifatida belgilashni taqozo etmoqda.

“Yashil” taraqqiyotni ta’minlash zamon talablariga javob beradigan qonunchilik bazasini shakllantirish, uni muntazam 
takomillashtirib borish hamda qabul qilingan qonunlar ijrosi ustidan samarali parlament nazoratini ta’minlash bilan 
chambarchas bog‘liqdir.

Muhim ijtimoiy, iqtisodiy va siyosiy ahamiyatga ega bo‘lgan ekologik munosabatlarni huquqiy tartibga solishga 
qaratilgan ekologik qonunchilik samaradorligini oshirish muhim omil hisoblanadi.

So‘nggi yillarda Yangi O‘zbekistonda atrof-muhitni muhofaza qilish, ekologik xavfsizlikni ta’minlash va “yashil” iqtisodiyot 
tamoyillarini hayotga keng joriy etishga qaratilgan keng ko‘lamli islohotlar amalga oshirilmoqda. Mazkur islohotlarning 
huquqiy poydevorini mustahkamlash hamda ularning ijrosini ta’minlashda parlamentning o‘rni va mas’uliyati tobora ortib 
bormoqda.

Ekologik xavfsizlikni ta’minlash va “yashil” taraqqiyotga erishish har qanday davlatning puxta o‘ylangan huquqiy 
siyosatiga bevosita bog‘liqdir. Shu nuqtai nazardan, so‘nggi yillarda Yangi O‘zbekistonda ekologik sohadagi qonunchilikni 
xalqaro standartlar asosida takomillashtirishga qaratilgan tizimli islohotlar amalga oshirilmoqda.

Eng avvalo, 2023-yilda xalqimizning xohish-istaklari asosida qabul qilingan O‘zbekiston Respublikasining yangi 
tahrirdagi Konstitutsiyasi muqaddimasidagi «mamlakatimizning bebaho tabiiy boyliklarini ko‘paytirishga, hozirgi va kelajak 
avlodlar uchun asrab-avaylashga hamda atrof-muhit musaffoligini saqlashga astoydil ahd qilib...» degan jumlalar ham bu 
borada mamlakatimiz o‘zining aniq va mustahkam pozitsiyasiga ega ekanini anglatadi. Bundan tashqari, Bosh Qomusimizda 
ijtimoiy, iqtisodiy huquqlar qatori «ekologik huquq» tushunchasi kiritildi.

Xususan, fuqarolarning qulay atrof-muhitga bo‘lgan huquqi, tabiiy boyliklarni asrab-avaylash hamda kelgusi avlodlar 
manfaatlarini ta’minlash davlatning ustuvor vazifalaridan biri sifatida belgilandi.

Keyingi yillarda o‘rmonlardan foydalanish, yaylovlarni muhofaza qilish, qayta tiklanuvchi energiya manbalarini 
rivojlantirish, ekologik audit, gidrometeorologiya, organik mahsulotlar ishlab chiqarish, ichimlik suvi ta’minoti hamda suv 
resurslarini boshqarish sohalarida qabul qilingan qonunlar mazkur yo‘nalishda yaxlit huquqiy tizimni shakllantirishga xizmat 
qildi.

So‘nggi yillarda mamlakatimizda ekologik qonunchilikni takomillashtirishda quyidagi yo‘nalishlar ustuvorlik kasb etdi:
birinchidan, atrof tabiiy muhitni muhofaza qilish va ekologik xavfsizlikni ta’minlash;
ikkinchidan, iqlim o‘zgarishi oqibatlarini yumshatish va oldini olish, “yashil” iqtisodiyotni rivojlantirish;
uchinchidan, yerdan foydalanish va muhofaza qilish;
to‘rtinchidan, yer osti boyliklaridan foydalanish va muhofaza qilish;
beshinchidan, suvdan foydalanish va muhofaza qilish;
oltinchidan, o‘simlik dunyosidan foydalanish va muhofaza qilish;
yettinchidan, hayvonot dunyosini muhofaza qilish va undan foydalanish;
sakkizinchidan, atmosfera havosini muhofaza qilish qonunchiligi;
to‘qqizinchidan, gidrometeorologiya sohasi.

Hurmatli konferensiya ishtirokchilari!
2016–2025-yillarning o‘zida ekologiya va atrof-muhitni muhofaza qilish sohasida 30 ga yaqin qonun qabul qilinib, ular 

ekologik munosabatlarni huquqiy tartibga solishning zamonaviy tizimini yaratish uchun poydevor bo‘ldi.
Jumladan, “Hayvonot dunyosini muhofaza qilish va undan foydalanish to‘g‘risida”, “O‘simlik dunyosini muhofaza qilish 

va undan foydalanish to‘g‘risida”, “O‘rmon to‘g‘risida”, “Qayta tiklanuvchi energiya manbalari to‘g‘risida”, “Ekologik audit 
to‘g‘risida”, “Gidrometeorologiya faoliyati to‘g‘risida”, “Organik mahsulotlar to‘g‘risida”, “Tuproqni muhofaza qilish va uning 
unumdorligini oshirish to‘g‘risida”, “Ekologik ekspertiza, atrof-muhitga ta’sirni baholash va strategik ekologik baholash 
to‘g‘risida”, “Issiqxona gazlarining chiqarilishini cheklash to‘g‘risida”gi yaxlit va yangi tahrirdagi qonunlar hamda Suv 
kodeksining qabul qilinishi mamlakatimizda ekologik siyosatning huquqiy asoslarini yangi bosqichga olib chiqdi.

Mazkur qonunlar nafaqat tabiiy resurslarni muhofaza qilishning huquqiy mexanizmlarini takomillashtirdi, balki iqlim 
o‘zgarishiga moslashish, “yashil” iqtisodiyotni rivojlantirish, qayta tiklanuvchi energiya manbalarini keng joriy etish, 
biologik xilma-xillikni asrash hamda ekologik xavfsizlikni ta’minlashga qaratilgan davlat siyosatining huquqiy poydevorini 
mustahkamladi.

Bugungi kunda ekologik qonunchilikning asosiy vazifasi faqat tabiatni muhofaza qilish bilan cheklanmaydi. U investitsiya 
siyosatini shakllantirish, resurslardan samarali foydalanish, “yashil” texnologiyalarni rag‘batlantirish, iqlim o‘zgarishi 
oqibatlariga moslashish hamda aholining munosib hayot sifatini ta’minlashning muhim huquqiy omiliga aylanmoqda.

Mamlakatimiz xalqaro huquqning teng huquqli subyekti sifatida bir qator xalqaro hujjatlarga qo‘shildi.
Xususan:
Qonunchilik palatasi majlislarida hukumat a’zolarining Qonunchilik palatasi deputatlari savollariga javoblarini eshitish 

— “Hukumat soati”;
davlat organlari rahbarlarining o‘z faoliyati masalalari yuzasidan axborotini eshitish;
Qonunchilik palatasi tomonidan davlat organlarining mansabdor shaxslariga qonunlar va davlat dasturlarining ijrosi 

masalalari yuzasidan parlament so‘rovi yuborish;
Qonunchilik palatasining tegishli qo‘mitasi tomonidan davlat organlari rahbarlarining axborotini eshitish;
qonun hujjatlarining ijrosi holatini va huquqni qo‘llash amaliyotini tegishli qo‘mita tomonidan o‘rganish hamda qonunosti 

hujjatlarining qabul qilinishi yuzasidan monitoringni amalga oshirish;
deputatlik so‘rovlari yuborish va boshqa shakllarda amalga oshirilmoqda.
O‘zbekiston Ekologik partiyasi fraksiyasi va uning deputatlari ham mazkur jarayonlarda faol ishtirok etmoqda.
2025-yil davomida Ekologik partiya fraksiyasi tashabbusi bilan ekologik masalalar yuzasidan 2 marotaba hukumat 

a’zolarining axboroti eshitildi va davlat organlarining mansabdor shaxslariga 3 marotaba parlament so‘rovi yuborildi.
Shu bilan birga, fraksiya yig‘ilishlarida sohadagi qonunlar va davlat dasturlarining ijrosi yuzasidan 13 marotaba tegishli 

mansabdor shaxslarning axborotlari eshitildi.

Hurmatli anjuman ishtirokchilari!
Fraksiyamiz Qonunchilik palatasi deputatlari bilan hamkorlikda kelgusida ekologiya va atrof-muhitni muhofaza qilish 

sohasidagi qonunlarni tizimlashtirish, qonunlarda huquqiy tartibga solish mexanizmlarini aniq belgilashga qaratilgan qonun 
loyihalari ustida ish olib bormoqda.

Jumladan:
ekologik qonunchilikni tizimlashtirish va kodifikatsiyalashga qaratilgan O‘zbekiston Respublikasi Ekologiya kodeksini 

maromiga yetkazish;
“Hayvonlarni shafqatsiz munosabatdan himoya qilish to‘g‘risida”gi qonun loyihasini;
“Atmosfera havosini muhofaza qilish to‘g‘risida”gi qonun loyihasini yangi tahrirda;
“Muhofaza etiladigan tabiiy hududlar to‘g‘risida”gi qonun loyihasini yangi tahrirda;
“Chiqindilar to‘g‘risida”gi qonun loyihasini yangi tahrirda;
“Atrof-muhit monitoringi to‘g‘risida”gi yangi qonun loyihasini ishlab chiqish oldimizda turgan ustuvor vazifalar 

hisoblanadi.

Hurmatli konferensiya ishtirokchilari!
Xulosa o‘rnida aytishimiz mumkinki, Yangi O‘zbekistonda ekologik qonunchilikni takomillashtirish va “yashil” taraqqiyotni 

ta’minlash jarayonida parlament nafaqat qonun qabul qiluvchi oliy vakillik organi, balki qabul qilingan qonunlarning hayotga 
to‘liq va samarali tatbiq etilishi ustidan ta’sirchan nazoratni amalga oshiruvchi muhim konstitutsiyaviy institut sifatida ham 
alohida o‘rin tutadi.

Ishonchim komilki, mazkur xalqaro konferensiya doirasida bildiriladigan ilmiy yondashuvlar, amaliy takliflar va ilg‘or 
tajribalar ekologik qonunchilikni yanada takomillashtirish, o‘zaro tajriba almashish hamda barqaror va “yashil” taraqqiyot 
maqsadlariga erishish yo‘lida muhim muhokama maydoni bo‘lib xizmat qiladi.

E’tiboringiz uchun rahmat!

Annotatsiya. Ushbu tezisda Allium stipitatum Regel urug‘larining laboratoriya sharoitidagi unuvchanligiga 
harorat va ekishdan oldingi ishlov berish usullarining ta’siri o‘rganilgan. Natijada, anzur piyozi urug‘larining 
unishi uchun optimal harorat 25 °C ekanligi hamda –10 °C da 10 kun sovitish (stratifikatsiya) usulida eng yuqori 
unuvchanlik, ya’ni 89 % ni tashkil etishi aniqlandi.

Kalit so‘zlar: Allium stipitatum Regel, anzur piyozi, urug‘lar, unuvchanlik, laboratoriya sharoiti, Petri 
chashkalari, termostat.

Abstract. This thesis examines the effects of temperature and pre-sowing treatment methods on the 
germination of Allium stipitatum Regel seeds under laboratory conditions. The results showed that the optimal 
temperature for the germination of anzur onion seeds was 25 °C, while the highest germination rate, 89%, was 
achieved by stratification at –10 °C for 10 days.

Keywords: Allium stipitatum Regel, anzur onion, seeds, germination, laboratory conditions, Petri dishes, 
thermostat.

Аннотация. В данной тезисной работе изучено влияние температуры и способов предпосевной 
обработки на всхожесть семян Allium stipitatum Regel в лабораторных условиях. В результате установлено, 
что оптимальная температура для прорастания семян анзура составляет 25 °C, а наибольшая всхожесть 
— 89 % — отмечена при стратификации семян в течение 10 дней при температуре –10 °C.

Ключевые слова: Allium stipitatum Regel, анзур, семена, всхожесть, лабораторные условия, чашки 
Петри, термостат.

K I R I S H
Dunyoda dorivor va efir moyli o‘simlik turlarini asrash, ularni turli iqlim va tuproq sharoitida moslashtirib 

yetishtirish, xomashyo manbasi sifatida keng joriy etishga doir keng qamrovli ilmiy izlanishlar olib borilmoqda. 
Bu borada, jumladan, o‘simlikning agrobiologik xususiyatlari va fitokimyoviy tarkibini aniqlash, ekotiplarning 
genetik farqlarini tadqiq etish, organik va biologik yetishtirish usullarini takomillashtirish hamda an’anaviy 
tibbiyotda qo‘llaniladigan turlarning genom darajasida tahlili va ular asosida biofarmatsevtik mahsulotlar 
yaratishga alohida e’tibor berilmoqda.

O‘zbekiston Respublikasida dorivor va oziq-ovqatbop yovvoyi o‘simliklar genofondini saqlash, ularni 
ilmiy asosda introduksiya qilish hamda madaniy holda yetishtirishni kengaytirish davlat siyosatining 
ustuvor yo‘nalishlaridan biri etib belgilangan. Jumladan, O‘zbekiston Respublikasi Prezidentining 2022-yil 
28-yanvardagi PF–60-son “2022–2026-yillarga mo‘ljallangan Yangi O‘zbekistonning Taraqqiyot strategiyasi 
to‘g‘risida”gi Farmonida biologik resurslardan oqilona foydalanish, bioxilma-xillikni saqlash va qishloq xo‘jaligida 
ilm-fan yutuqlarini keng joriy etish vazifalari belgilangan [1]. Shuningdek, Prezidentning 2020-yil 10-apreldagi 
PQ–4670-son qarorida yovvoyi holda o‘suvchi dorivor o‘simliklarni muhofaza qilish [2], ularni madaniy holda 
yetishtirish va mavjud tabiiy resurslardan oqilona foydalanish, 2020-yil 26-noyabrdagi PQ–4901-son qarorida 
esa dorivor o‘simliklar urug‘chiligi va ko‘paytirish texnologiyalarini takomillashtirish bo‘yicha ilmiy tadqiqotlarni 

kengaytirish ustuvor vazifalar sifatida qayd etilgan [3]. Mazkur me’yoriy-huquqiy hujjatlar dorivor o‘simliklar 
biologiyasini, ayniqsa, ularning urug‘chilik xususiyatlarini chuqur o‘rganish zaruratini yanada kuchaytiradi.

Anzur piyozi yuqori biologik va xo‘jalik ahamiyatiga ega bo‘lgan, shifobaxshlik xususiyatlari yuqori, 
ko‘p yillik efemeroid dorivor o‘simlik hisoblanib, uning tabiiy zaxiralarini saqlash va madaniylashtirish 
samarali urug‘chilik texnologiyalarini ishlab chiqishni talab etadi. Biroq ushbu turning urug‘larida fiziologik 
dormansiyaning mavjudligi va unuvchanlikning tashqi muhit omillariga yuqori darajada bog‘liqligi uni 
ko‘paytirishda muhim cheklovchi omillardan biridir. Shu sababli laboratoriya sharoitida urug‘larning 
unuvchanligiga harorat hamda ekishdan oldingi ishlov berish usullarining ta’sirini aniqlash ilmiy va amaliy 
jihatdan dolzarb hisoblanadi.

Urug‘ o‘simliklarning generativ ko‘payish organi bo‘lib, u o‘zida o‘simlikning barcha genetik xususiyatlarini 
saqlaydi va avloddan avlodga o‘tkazadi. Urug‘larning unuvchanligi o‘simliklarning reproduktiv strategiyasini 
belgilovchi asosiy omillardan biri hisoblanadi. B.M. Kershengols ta’kidlaganidek, urug‘larning uzoq muddat 
saqlanishi va yashovchanligini ta’minlash ularning saqlash sharoitlariga bevosita bog‘liq [6; 675–681-b.].

Urug‘ unuvchanligi standartlarga muvofiq holda belgilanadi. Har qanday urug‘ning asosiy sifat ko‘rsatkichlari 
birinchi navbatda sof, toza; ikkinchidan, unuvchan; uchinchidan, sog‘lom bo‘lishi shart. Xo‘jalik sharoitida urug‘ 
sifati unuvchanligi, unish quvvati, tozaligi, ekishga yaroqliligi va namligi laboratoriyada aniqlanib, belgilanadi [7; 
133–138-b.].

Urug‘larning asosiy sifat ko‘rsatkichi unuvchanlik bo‘lib, quyidagi omillarga, ya’ni urug‘ yoshiga, 
urug‘larni saqlash sharoitiga va urug‘ning pishganligiga bog‘liqligi bilan baholanadi. Turli o‘simlik turlari 
orasida urug‘larning omon qolish muddati (saqlanish davomiyligi) sezilarli darajada farqlanadi [8; 48-b.; 9; 
39–41-b.]. Urug‘larning hayotiyligini saqlab qolishiga ta’sir qiluvchi omillar qatoriga harorat, havodagi nisbiy 
namlik, kislorod bosimi, mikrobiologik tozalik va urug‘larning morfologik-fiziologik holati kiradi [10; 29–32-b.]. 
Urug‘larning unmasligiga sabab qilib quyidagilar ko‘rsatiladi: shikastlangan urug‘lar, kasallangan urug‘lar, 
dormansiya (uyqu holatidagi urug‘), quruq substrat va mikroiqlimning noto‘g‘ri tashkil etilishi kabi omillar [11; 
132–136-b.].

Olib borilgan tadqiqotlarda anzur piyozi urug‘larining unuvchanligi laboratoriya sharoitida tadqiq qilindi. 
Tadqiqotning ilmiy obyekti Allium stipitatum — Amaryllidaceae oilasiga mansub ko‘p yillik efemeroid o‘simlikdir. 
O‘simlikning 1000 dona urug‘ining og‘irligi o‘rtacha 7±0,15 g ni, urug‘ uzunligi 2,5–4 mm va uning eni 2–3,5 mm 
ni tashkil etadi.

1-rasm. Allium stipitatum Regelning 1000 dona urug‘i vazni1

Anzur piyozi urug‘larining laboratoriya sharoitida unuvchanligi ishlarini amalga oshirishdan oldin urug‘larni 
yetishtirish standartlarida ko‘rsatilgani kabi termostat, maxsus Petri chashkalari va pinsetlar spirtli paxta 
yordamida tozalanadi. So‘ngra 2 soat davomida quritildi. Urug‘lar Petri likopchasiga 100 donadan ekib, sinab 
ko‘rildi. Urug‘larning haroratga nisbatan unuvchanligini aniqlash uchun 3 xil haroratda (20 °C, 25 °C va 30 °C) 
termostatda ekib, sinab ko‘rildi. Natijadorlik foizlarda hisoblandi. Urug‘lar saqlanadigan termostat harorati 20 °C 
bo‘lgan holatda urug‘lar unuvchanligi 36%, harorat 25 °C li muhitda saqlangan urug‘lar unuvchanligi 54% ni va 
30 °C li muhitdagisi 42% li unuvchanlikni namoyon qildi.

1	  Manba: mualliflarning tadqiqot natijalari asosida tuzilgan.

2-rasm. Allium stipitatum Regel urug‘larini laboratoriya 
sharoitida harorat ta’siridagi unuvchanligi, % 2

Bunda eng yaxshi natija 25 °C da bo‘lib, unuvchanlik 54% ni tashkil etdi. Laboratoriya sharoitida 
unuvchanlikni oshirish maqsadida optimal harorat deb topilgan 25 °C da urug‘larga ekishdan oldin ishlov berish 
orqali ham tajribalar o‘tkazildi. Bunda 1-variant — nazorat varianti (urug‘ga ishlov bermasdan), 2-variant — 
urug‘lar muzlatilib (-10 °C da 10 kundan kam bo‘lmagan muddatda sovitgichda saqlab), 3-variant — urug‘ 
yuzalariga qum qog‘oz bilan skarifi katsiya qilib (yuzasi qattiq, unib chiqishi qiyin urug‘lar uchun tavsiya etilgan 
usul), 4-variant — urug‘larni bir yoz davomida ochiq havoda qoldirib, tayyorlangan namunalar maxsus Petri 
chashkalarida termostatda undirib ko‘rildi.

1-jadval 
Urug‘larni laboratoriya sharoitida unuvchanligi, %3

4-variant
Bir yoz ochiq

havoda saqlangan
urug‘

25
 °C

Tajriba qo‘yildi 02.03 02.03 02.03 02.03

Unish boshlandi 17.03 17.03 17.03 19.03

Unish yakunlandi 23.03 23.03 23.03 23.03

Unuvchanlik 52% 89% 68% 15%

Anzur piyozi urug‘larini laboratoriya sharoitida tadqiq qilganda natijalar variantlar kesimida kunlar bo‘yicha 
nazorat qilib borildi. Harorat 25 °C bo‘lgan muhitda 02.03 kuni tajribaga qo‘yilgan urug‘larda 17.03 kundan 
unish boshlandi. Unishning yakunlanishi 23.03 kunga to‘g‘ri keldi va 89% unuvchanlikni namoyon qildi. Natijalar 
16–22-kunlar oralig‘ida ko‘zga tashlangani kuzatildi.

2  Manba: muallifl arning tadqiqot natijalari asosida tuzilgan.
3  Manba: muallifl ar tadqiqoti.

3-rasm. Anzur piyozi urug‘larining unuvchanlik ko‘rsatkichlari4

Olib borilgan tajriba namunalari 1-variantida urug‘lar unuvchanligi 52%, 2-variantda 89%, 3-variantda 68% 
va 4-variant 15% ni tashkil qilishi kuzatildi. 

4-rasm. Urug‘larining laboratoriya sharoitida unuvchanligi5

Unmay qolgan urug‘lar murtagi shikastlangan bo‘lsa, hisobdan chiqarib tashlandi. Urug‘larning unmasligiga 
turli omillar ta’sir qiladi. Bularga yorilgan, kasallangan, dormansiya (uyqu) holatidagi urug‘lar, quruq substrat va 
mikroiqlimning noto‘g‘ri amalga oshirilishi kabi omillar kiradi. Tadqiqotlarda anzur piyozining urug‘ unuvchanligi 
uchun optimal harorat 25 °C ekanligi, ekishdan oldingi ishlov berish uchun esa eng ma’qul variant urug‘larni 
muzlatib (-10 °C da 10 kundan kam bo‘lmagan muddatda sovitgichda saqlab) ekish ekanligi aniqlandi.

X U L O S A  V A  T A K L I F L A R
Laboratoriya tajribalari Allium stipitatum Regel urug‘larining unuvchanligi harorat omiliga bevosita bog‘liq 

ekanligini ko‘rsatadi.
Urug‘larga ekishdan oldingi ishlov berish usullari unuvchanlik ko‘rsatkichlariga sezilarli ta’sir ko‘rsatishi 

bilan birga, dala sharoitida qo‘llanilganda iqtisodiy samaradorlikka sabab bo‘ladi.
Tadqiqot davomida urug‘larning unishi, tajriba jarayonining davomiyligi harorat va urug‘larga berilgan ishlov 

turiga bog‘liq ekanligi aniqlandi.
Allium stipitatum Regelni introduksiya qilish, urug‘chilik va ko‘paytirish texnologiyalarini takomillashtirishda 

stratifi katsiya qilish eng samarali agrotexnologik usul ekanligi ilmiy jihatdan asoslandi.

4  Manba: muallifl arning tadqiqot natijalari asosida tuzilgan.
5  Manba: muallifl arning tadqiqot natijalari asosida tuzilgan.

